
ᐱᖅᑯᓯᓕᕆᕝᕕᐅᑉ ᐃᓂᑦᓴᖓᓂᒃ ᐳᐊᕐᕆᔭᕆᐊᙵᕐᓂᖅ 
 
ᑲᖏᖅᑐᒑᐱᒃ, ᓄᓇᕗᑦ (ᔫᓂ 13, 2008) - ᓴᓇᔭᐅᓛᕐᓂᖓ ᐱᖅᑯᓯᓕᕆᕝᕕᒃ, ᓄᓇᕗᒻᒥ 
ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᑦᓴᖅ, ᖃᓂᓪᓕᑲᓐᓂᖅᑐᖅ ᐱᒋᐊᖅᑕᐅᓛᕐᓂᖓ ᖁᕕᐊᒍᑕᐅᓪᓗᓂ 
ᐃᓂᑦᓴᖓ ᐳᐊᕐᕆᔭᖅᑕᐅᓂᐊᖅᑲᐅᒻᒪᑦ ᐅᓪᓗᒥ ᑲᖏᖅᑐᒑᐱᒻᒥ. 
 

ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᒻᒪᕆᓕᕆᔨᒃᑯᑦ ᒪᒃᑯᑦᑐᓕᕆᔨᒃᑯᓪᓗ ᒥᓂᔅᑕᖓᑦ ᓗᐃ ᑕᐹᕐᔪᒃ 
ᐊᒻᒪᓗ ᓯᕗᓕᖅᑎ ᐹᓪ ᐅᑲᓕᖅ ᐅᐸᑦᓯᒪᖃᑕᐅᔫᒃ ᐅᖅᑯᒥᐅᑦ ᒪᓕᒐᓕᐅᖅᑎ ᔭᐃᒥᓯ ᐋᕆᐊᕐᒧᑦ, 
ᑲᖏᖅᑐᒑᐱᒻᒥ ᒪᐃᔭ ᐋᓐᑐᕈ ᐃᖃᓗᔾᔪᐊᖅ, ᐃᓐᓇᒻᒪᕇᑦ ᐊᒻᒪᓗ ᑲᖏᖅᑐᒑᐱᒻᒥᐅᑦ ᐱᖃᑕᐅᑎᓪᓗᒋᑦ. 
 

“ᐃᓕᓐᓂᐊᖅᑏᑦ ᓄᓇᕗᒻᒥᐅᑦ ᐅᐸᖃᑦᑕᓛᖅᑐᑦ ᐱᖅᑯᓯᓕᕆᕝᕕᒻᒧᑦ ᐃᓕᓐᓂᐊᕆᐊᖅᑐᕐᓗᑎᒃ ᐃᓅᓯᓕᒫᒥᓂ 
ᐱᓕᕆᐊᖃᕈᒪᓕᕐᓗᑎᒃ ᒪᑭᒪᐃᓐᓇᑎᑦᓯᓂᕐᒥᒃ ᐃᓕᖅᑯᓯᕐᒥᒍᑦ ᐅᑉᐱᕆᔭᖏᓐᓂᒃ ᐊᑑᑎᒋᓯᒪᔭᖏᓐᓂᓪᓗ.” 
ᐅᖃᖅᓯᒪᔪᖅ ᒥᓂᔅᑕ ᑕᐹᕐᔪᒃ. “ᐃᓂᒋᔭᐅᑐᐃᓐᓇᔾᔮᖏᑦᑐᖅ ᐃᓕᓐᓂᐊᕈᑎᓄᑦ, ᐃᓂᒋᔭᐅᓂᐊᕐᒥᔪᖅ 
ᐃᓕᓐᓂᐊᖅᑎᓄᑦ ᐃᓕᑉᐸᓪᓕᐊᓗᑎᒃ ᐊᒥᓱᓂᒃ ᓄᓇᒦᓐᓂᕐᒧᑦ ᖃᐅᔨᒪᓂᕐᓂᒃ.” ᒥᓂᔅᑕ ᑕᐹᕐᔪᒃ ᐅᖃᖅᓯᒪᔪᖅ, 
ᑕᒪᒃᑯᐊ ᖃᐅᔨᒪᓂᖅᑖᖑᖃᑦᑕᓂᐊᖅᑐᑦ ᐊᑑᑎᐅᒍᓐᓇᕐᓗᑎᒃ ᑐᕌᖓᓂᖃᑦᓯᐊᕐᓗᑎᓪᓗ ᐊᕙᑎᓕᕆᓂᕐᒧᑦ 
ᐃᓅᓯᓕᕆᓂᕐᒧᓪᓗ. ᐃᓄᐃᑦ ᐱᖅᑯᓯᖏᑦ ᐃᓚᒋᓕᐅᔾᔭᐅᓯᒪᓗᑎᒃ ᐅᑉᐱᕆᔭᖏᑦ, ᓄᓇᕐᔪᐊᒥ ᐃᓱᒪᒋᔭᖏᑦ 
ᐃᓅᓯᓕᕆᓂᕐᒧᓪᓗ ᐱᖅᑯᓯᖏᑦ ᐃᓚᒋᔭᐅᖃᑕᐅᓪᓚᕆᓐᓂᐊᖅᑐᑦ ᐃᓕᓐᓂᐊᕈᑎᓂᒃ ᐋᖅᑭᑦᓱᐃᕙᓪᓕᐊᓂᕐᒧᑦ 
ᐃᓕᓐᓂᐊᖅᑎᑦᓯᒍᑎᖃᕐᓂᒧᓪᓗ. 
 

“ᐱᖅᑯᓯᓕᕆᕝᕕᒃ ᓴᙱᓕᖅᐹᓪᓕᕈᑕᐅᓂᐊᖅᑐᖅ ᐸᖅᑭᑦᓯᒃᑲᓐᓂᕈᑕᐅᓗᓂ ᐃᓄᐃᑦ ᐃᓕᖅᑯᓯᖏᓐᓂᒃ 
ᐅᖃᐅᓯᖏᓐᓂᓪᓗ,” ᐅᖃᖅᓯᒪᔪᖅ ᓯᕗᓕᖅᑎ ᐅᑲᓕᖅ. “ᐱᓕᕆᖃᑎᒌᓐᓂᒃᑯᑦ, ᑲᒪᒋᔭᖃᖅᐸᓪᓕᐊᑦᓯᐊᖅᑐᒍᑦ 
ᓴᐳᔾᔨᓯᒪᓂᕐᒧᑦ ᐃᓕᓐᓂᐊᖅᑎᑦᓯᒍᑎᖃᕐᓂᒧᓪᓗ ᖃᐅᔨᒪᓂᖏᓐᓂᒃ ᐃᓐᓇᒻᒪᕆᑦᑕ ᓯᕗᕚᑦᓴᑎᓐᓄᑦ.” 
 

ᑎᑎᖅᑐᒐᖅᑕᐅᕙᓪᓕᐊᓂᖓ ᐃᓪᓗᑦᓴᐅᑉ ᐱᒋᐊᖅᑕᐅᓯᒪᓕᖅᑐᖅ ᓴᓇᔭᐅᓯᒪᓂᑦᓴᖓᑕ ᑎᑎᖅᑐᒐᖏᓐᓂᒃ 
ᐃᓕᓐᓂᐊᖅᓯᓐᓈᑦ ᑲᑎᒪᒍᑎᖃᓚᐅᖅᑐᑎᒃ ᐱᓇᓱᐊᕈᓯᖅ ᐱᒋᐊᕋᑖᖅᑎᓪᓗᒍ ᑲᖏᖅᑐᒑᐱᒻᒥ. ᑎᑎᖅᑐᒐᖏᑦ 
ᐱᔭᕇᖅᑕᐅᓂᐊᖅᓱᕆᔭᐅᔪᑦ ᐅᒥᐊᕐᔪᐊᒃᑯᑦ ᐃᓪᓗᑦᓴᐃᑦ ᑎᑭᑎᑕᐅᒍᓐᓇᖅᓯᓗᑎᒃ ᐊᐅᔭᖓᓂ 2009 
ᐱᔭᕇᖅᑕᐅᕕᑦᓴᖃᖅᑐᓂ 2011 ᕿᑎᐊᓂ. 
 

ᑲᖏᖅᑐᒑᐱᒃ ᓂᕈᐊᖅᑕᐅᓯᒪᔪᖅ ᐃᓂᒋᔭᐅᓂᐊᖅᑐᓂ ᐃᓕᓐᓂᐊᕐᕕᑦᓴᒧᑦ ᐅᑭᐊᑦᓵᖓᓂ 2006. ᓄᓇᓖᑦ 
ᖃᒪᓂᑦᑐᐊᖅ ᐊᒻᒪᓗ ᐃᒡᓗᓕᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐃᓕᓐᓂᐊᕐᕕᐅᒍᓐᓇᕐᓗᑎᒃ ᐃᓕᖅᑯᓯᓕᕆᓂᕐᒧᑦ 
ᐃᓕᓐᓂᐊᕈᑎᓂᒃ, ᐊᑐᐃᓐᓇᐅᑎᑦᓯᒍᒪᓪᓗᑎᒃ ᐊᔾᔨᒌᖏᑦᑑᑎᓂᒃ ᐃᓕᓐᓂᐊᕈᑎᑦᓴᓂᒃ ᓄᓇᕗᒻᒥᐅᓄᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
ᓗᐃᔅ ᕙᓚᕼᐅᑎ 
ᐃᓕᖅᑯᓯᓕᕆᔨᒃᑯᑦ 
(867) 975-5536 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

